
Gweithio yn arddull Faith Ringgold
	MDaPh: Y Celfyddydau Mynegiannol

	4 Diben: Cyfranwyr mentrus, creadigol

	HsB: Mae archwilio’r celfyddydau mynegiannol yn hanfodol er mwyn dyfnhau sgiliau a gwybodaeth gelfyddydol, ac mae’n galluogi dysgwyr i ddod yn unigolion chwilfrydig a chreadigol.

	DD: Rwy’n gallu archwilio ac arbrofi’n annibynnol, a dangos rheolaeth dechnegol gydag ystod o ddeunyddiau, prosesau, adnoddau, offer a thechnolegau creadigol gan ddangos arloesedd a gwydnwch.

	NyW:
Gallaf ymchwilio i waith Faith Ringgold a deall sut mae hi’n adrodd straeon trwy ei chelf.
Gallaf roi cynnig ar adrodd stori drwy helpu i adeiladu cwilt stori dosbarth.

	Cyflwyniad:
Faith Ringgold

Arlunydd, cerflunydd a storïwr oedd Faith Ringgold.

Mae ei stori Tar Beach, yn cael ei darllen yn hyfryd ganddi ar y ddolen hon:
Media – Faith Ringgold

Un o'i meysydd gwaith allweddol oedd adrodd straeon trwy wneud cwiltiau. Yn enwedig yn y 1980au a'r 90au bu'n dylunio ac yn gwnïo cwiltiau a oedd yn adrodd stori.
Art – Faith Ringgold

Trafod:
Beth yw cwilt?
Mae gwneud cwilt yn grefft draddodiadol yn America a Chymru lle mae merched yn gweithio gyda’i gilydd i wneud darn o gelf y gellir ei ddefnyddio bob dydd am flynyddoedd lawer ac sy’n dod yn rhan werthfawr o eiddo rhywun.
Pam defnyddio ffabrig yn lle dim ond ysgrifennu'r stori neu beintio?
Pa dechnegau mae hi'n eu defnyddio?

Edrychwch ar rai o'r cwiltiau, gwnewch nodiadau ar yr hyn y gallwch chi ei weld. Pa straeon ydych chi'n meddwl mae pob un yn ei hadrodd?

	Prif:

Allwch chi weithio gyda ffrind i ddylunio cwilt sy'n adrodd stori Cuthbert?

Ystyriwch:
Gallech ddefnyddio papur neu gerdyn yn lle ffabrig.
Fel arall, gallwch ddefnyddio ffabrig ond ei gludo at ei gilydd ar gerdyn yn hytrach na gwnïo.
Beth fydd y darlun canolog?
A fydd yna bobl yn y cwilt?
A fydd border o amgylch yr ymyl ar eich cwilt? Beth fydd e?
A fydd eich cwilt wedi'i wneud o luniau llai wedi'u cysylltu â'i gilydd neu a fydd yn un llun mawr yn unig?


	Diweddglo
Arddangoswch o amgylch y dosbarth a thrafodwch 

Estyniad:
Ffilmiwch sylwebaeth o'ch cwilt stori i adrodd stori Cuthbert yn eich geiriau eich hun.

	Gwefannau Defnyddiol:





